
GOUVÈNÈ CUOMO ÓDONE AJANS ETA YO POU PREPARE POU PWOCHEN TANPÈT NÈJ LA  

 

Gouvènè a konseye Nouyòkè yo pou pran anpil prekosyon ak evite deplasman ki pa nesesè 

 

Gouvènè Andrew M. Cuomo jodia te òdone ajans eta pou prepare pou konbat tanpèt nèj deplwaye aktif 

ak pèsonèl pou yon pwochen tanpèt nèj ki espere frape Eta New york kòmanse nan mèkredi swa jiska 

jedi. Pandan tanpèt la ap apwoche eta, Gouvènè a ap fè sitwayen yo sonje pou yo prepare de fason 

apwopriye pou evite deplasman ki pa nesesè. 

 

“Mwen te òdone yon fwa ankò ajans eta pou prepare ak kowòdone resous yo pou tanpèt la ki te prevwa 

pou byenta aswè a ak nan jedi,” Gouvènè Cuomo te deklare. “Jan nou te fè l nan ansyen tanpèt yo nan 

sezon sa a, Eta ap afekte resous nesesè yo nan zòn ki genyen gwo bezwen yo, e nou pral fleksib nan 

kapasite nou pou redirije ekipman ak pèsonèl pandan tanpèt la ap apwoche eta. Mwen ankouraje tout 

Nouyòkè yo pou prepare pou tanpèt la, verifye sou fanmi yo ak zanmi, patikilyèman granmoun ak moun 

ki vilnerab yo, ak pou evite nenpòt vwayaj ki pa nesesè. Pi bon fason pou rete enfòme se pou prete 

atansyon a medya lokal yo ak teni kont de nenpòt konsèy nan men pèsonèl pwofesyonèl jesyon ijans 

yo.”  

 

Mezi ki te pran pa Eta sou direksyon Gouvènè a pou asire preparasyon gen ladan: 

 

Wout, Pon ak Transpò an Komen 

 

Aksyon ki annaprè yo pral pèmèt operasyon chas-nèj sou wout enpòtan yo kontinye pandan lannwit 

pandan tou y ap asire sekirite chofè yo:  

 

Eta gen 1,789 chari, 359 charyo ak 4,185 operatè ki estasyone ak pare pou tanpèt la, ansanm avèk 

291,000 tòn sèl ki disponib nan tout eta. 

 

Tout biwo santral Antretyen Otowout ak Depatman Transpò (NYSDOT) ap gen anplwaye k ap travay san 

pran souf pandan tout peryòd tanpèt la. 

Otorite Transpòtasyon Metropoliten (MTA) te aktive tout resous li pou lite kont tanpèt la nan tout metro 

ak otobis Vil New York, Tren Metro-North, Tren Long Island ak Pon ak Tinèl MTA. Pou sekirite kliyan ak 

anplwaye MTA, tout sèvis MTA yo sijè a reta, rediksyon oswa sispansyon pandan yon tanpèt ki osi 

enpòtan ke sa yo prevwa kounye a. Anplwaye MTA yo ap prepare pou posibilite nèj ak glas kap akimile 

pandan nwit lan ak posibilite pou gwo van, e nou ankouraje kliyan yo pou kontwole www.mta.infopou 

dènye enfòmasyon anvan yo kite lakay yo nan jedi. 

 

Sistèm tren Vil New York planifye pou opere yon orè semèn nòmal nan lè gwo trafik yo. Tren Long Island 

ak Metro-North ap devlope plan sèvis pou demen e li pral anonse detay orè apremidi a. 

 

Sèvis otobis vil New York yo ka redwi jiska 20 pousan si kondisyon yo egzije l. Si tanpèt la agrave jiska 

nan jedi, LIRR ak Metro-North ka ofri sèvis anplis nan apremidi pou moun yo ki planifye pou al travay pi 

bonè. 

 

Chanjman nan sèvis yo ap anonse nan tan reyèl, atravè entènèt, imèl ak mesaj tèks a moun ki enskri yo, 

ak medya sosyal. 

 

MTA ap mobilize mendèv li pou netwaye nèj ak glas sou platfòm, eskalye metro yo ak zòn yo mache yo 

MTA pral travay pou kenbe tren ak otobis yo nan bay sèvis ki ka fonksyone ansekirite, pandan 

anmenmtan lap anpeche pou tren oswa otobis yo vin kole. 

 

Tren yo pral estasyone sou ray eksprès anba tè a pou kenbe yo ansekirite lannwit lan ak pandan lè nan 

jounen an pou pwoteje yo kont eleman, ki pral afekte sèvis eksprès nan kèk liy metro yo. 220 mèt nan 

pis ray deyò nan sistèm tren an pi siseptib pou kondisyon ki gen rapò a tanperati a e li pral kontwole 

etwatman. Rockaway AS, Sea Beach N, Flushing 7, Brighton BQ ak Dyre Av 5 Liy yo patikilyèman vilnerab 

pou akimile nèj ak glas e sèvis la kapab sispann tanporèman pandan nèj la ap tonbe machin pou soufle 

nèj yo ap deplwaye pou retire nèj nan ray yo. Anplis, kèk travay lannwit nan ray yo te anile pandan nwit 

la e FASTRACK nan AC nan Brooklyn te anile pou rès semèn lan. 

 

Depatman otobis la te kòmanse enstale chenn nan kawotchou yo yè swa e tout otobis kap sikile pandan 

tanpèt la ap ekipe avèk kawotchou chenn pou amelyore traksyon yo nan nèj ak glas. Toutfwa, menm 

avèk kawotchou chenn, otobis yo ap gen chans pou reta ki baze sou kondisyon wout yo ak topografi. 

Otobis atikile yo ap soti nan sèvis la aswè a, e sipèvizè ak kamyon remòkaj ap prezan nan tout vil la pou 

reponn rapidman a nenpòt otobis ki pa kapab deplase akoz de kondisyon wout yo. 

 

Plis pase 1,000 anplwaye nan sistèm tren an pral nan pòs lè tanpèt la kòmanse pou netwaye nèj ak glas 

nan estasyon tren yo, kòmanse premyèman avèk estasyon ki lokalize deyò yo. Tou depannde ritm ak lè 

tanpèt la, se pa tout 468 estasyon tren yo kap netwaye de glas ak nèj nan kòmansman lè anbouteyaj la, 

kidonk kliyan yo ankouraje pou pran anpil prekosyon nan tout platfòm eskalye yo. 

 

Kliyan paratransit yo ka eksperimante vwayaj siplemantè ak tan datant. Depannde kondisyon yo, kliyan 

yo ka vle rekonsidere vwayaj yo, sof si li nesesè medikalman. 

Tout kliyan yo nan sèvis MTA dwe prepare pou pran anpil prekosyon nan tren ak nan eskalye tren yo ak 

nan platfòm yo, nan arè otobis, ak nan wout pon ak tinèl pandan tanpèt la. Ekip yo ap simaye sèl pou 

retire glas ak prepare pou akimilasyon glas yo prevwa, men si li rive pandan lè sikilasyon nan maten, li 

kapab prezante yon kondisyon danje nenpòt kote nan rezo MTA a. Itilize ray nan eskalye yo, pa kouri sou 

platfòm yo, rete aleka sou rebò yo e kondwi avèk anpil prekosyon pou rete ansekirite. 

 

Tren Long Island ak Metro-North te rele plizyè santèn anplwaye siplemantè ki pral netwaye platfòm yo 

nan preske 250 estasyon pou retire nèj ak glas. Ray tren yo ap aktive aparèy chofaj yo pou asire switch 

yo kontinye fonksyone andepi de tanperati frèt la avèk glas e tren yo ap kontinye fonksyone pandan tout 

nwit lan pou fè patwouy pou pwoblèm ki gen rapò a tanperati a. 

 

Wout tren Long Island gen machin tren espesyal ki te modifye pou mete jèl nan twazyèm ray la pou 

kenbe yo san glas, e tren Metro-North yo ap itilize soulye espesyal twazyèm ray pou kenbe yo san 

akimilasyon nèj ak glas. Ekipay chemendefè yo ekipe avèk twonsonez pou netwaye pyebwa ki tonbe ki 

kapab bloke tren yo, e Metro-North pral pote atansyon espesyal sou fil kouran nan liy New Haven, sa ki 

gen chans pou glas ak nèj. 

 

Tren yo genyen panèl pòt ki trete avèk ajan anti-jèl nèj ak ekipman ki pozisyone alavans pou konbat 

akimilasyon nèj sou ray yo. Sa a gen ladan 17 machin pou soufle nèj ki bay lè frèt, oswa lè cho ki soti nan 

motè avyon yo, machin tren a doub ekstremite kap laboure nèj, bale ki gen charyo ak soulye pèl. 

 

Pon ak Tinèl MTA yo gen 98 pyès ekipman pou konbat nèj la sou la men. Tout wout ak ranp yo ki 

mennen nan sèt pon ak de tinèl yo pral deglase regilyèman pandan tanpèt la. Anplis, pon MTA yo te 

ekipe avèk detektè atmosfè anwo sòl la ki bay bon jan enfòmasyon sou vitès van, direksyon van, imidite 

ak presipitasyon atravèk kominikasyon san fil. Detektè sa yo ap ede detèmine ki wout ki genyen plis glas 

ak si restriksyon nan vitès nesesè. 

 

Elektrisite 

 

Komisyon Sèvis Piblik Eta New York (PSC) ap prepare pou elaji lè sant apèl li a kòmanse nan jedi 13 

fevriye, kòmanse apati 7:30 AM pou 7:30 PM, ak kontinye vandredi, 14 fevriye kòmanse apati 7:30 AM 

pou 7:30 PM, si nesesè, pou ede kliyan yo nan preparasyon pou tanpèt ak efò repons yo. Nimewo liy 

asistans lan se 1-800-342-3377. 

 

Anpwaye PSC yo ap kontinye kontwole travay konpayi sèvis yo pandan tanpèt la ak pandan peryòd 

retablisman an.  

 

Konpayi elektrik yo prepare pou entèvni nan ka kouran elektrik la koupe pandan tout evènman an. 

Antou, gen apeprè 3.800 travayè sou teren an ki disponib pou entèvni nan tout eta. Gen lòt travayè k ap 

disponib atravè asistans youn ede lòt, si sa nesesè.  

 



Haitian Creole 

New York Power Authority (NYPA) te antreprann preparasyon pou tanpèt nan izin enèji nan tout eta ak 

etablisman transmisyon e lap resevwa dènye enfòmasyon regilye ki soti nan sèvis meteyoloji nasyonal. 

Mezi preparasyon an vle di genyen ekipman nesesè anplas pou retire nèj, dèlko ijans pou sekou ki 

antyèman teste ak disponib si sa nesesè ak machin travay ki gen gaz ak pare pou sèvi. 

 

Sekirite Piblik 

 

Gouvènè Cuomo te aktive Sant Operasyon Ijans Eta pou kontwole tanpèt la. 

 

Tout veyikil espesyal ki nan flòt State Police la tankou veyikil kat-pa-kat pare pou yo itilize yo nan kad 

entèvansyon pou ijans lan. Yo te teste tout ekipman mekanik ak kominikasyon pou ijans yo. 

 

Lapolis Twoupè Eta ki afekte nòmalman nan Jesyon Aksidan Sikilasyon, ak twoupè pou Aplikasyon Lalwa 

sou Veyikil Komèsyal yo te re-afekte pou fè aktivite patwouy pandan tanpèt sa. 

 

Polis Eta, DHSES ak NYSDOT ap bay anplwaye a nenpòt sant operasyon ijans konte a ki kapab aktive pou 

ede kowòdone repons yo avèk ajans lokal yo. 

